
Аҧсны Абанк 07.04.2015ш. азтәи Ақәҵара № 57-П 

«Ауалқәха алимит змоу иеиҭарҿыцхо акредиттә цәаҳәа 
Аҧсны Абанк ала акредиттә еиҿкаарақәа рыҭара аҧҟаразы» 

 
 

1. Азеиҧш ҧҟарақәа. 

1.1. Абри Ақәҵара иҳәаақәнаҵоит ауалқәха алимит змоу иеиҭарҿыцхо 
акредиттә цәаҳәа (анаҩсан – акредиттә цәаҳәа) Аҧсны Абанк ала акредиттә 
еиҿкаарақәа рыҭара аҧҟара, абанктә система аликвидра ацхыраареи 
аҭышәныртәалареи аҳықәкқәа рзы, Аҧсны Аҳәынҭқарра Азакәан «Аҧсны 
Аҳәынҭқарра Амилаҭтә банк (Аҧсны Абанк) азы» ахәҭаҷқәа 4, 17, 40, 45 
инрықәыршәаны. Акредиттә цәаҳәа рырҭоит Аҧсны Аҳәынҭқарра акредиттә 
еиҿкаарақәа – арезидентқәа Аҧсны Аҳәынҭқарра аофициалтә валиутала. 

1.2. Аҧсны Абанк акредиттә еиҿкаарақәа ирынаҭо акредиттә цәаҳәа 
иеиҭарҿыцхо (аонкольтә) кредиттә цәаҳәоуп. 

1.3.  Иеиҭарҿыцхо (аонкольтә) кредиттә цәаҳәа – ари аҧараҧсахҩы 
ианаҭаххалак аамҭа-аамҭала заанаҵ ишьақәыргылаз алимит аҳәаақәа ирҭагӡаны 
ахархәагақәа иоура, ауалқәха аҧареицҵа зегьы ма уи ахәҭак арцәара, акредиттә 
цәаҳәа амч ахьынӡамоу аамҭа иҭагӡаны аиҭарҧсахра амҩаҧгара алзыршо 
акредитыркра асхемоуп.  

1.4. Ауалқәха ахәҭак архынҳәра иеиҭашьақәнаргылоит уи аҧареицҵала 
акредитыркра алимит. 

1.5. Атранш – ари акредиттә еиҿкаара арзаҳал ашьаҭала акредиттә цәаҳәа 
аҳәаақәа ирҭагӡаны ирырҭо акредиттә цәаҳәа ахәҭакс иҟоу аҧаратә хархәагақәа 
роуп.  

1.6. Аҧсны Абанк акредиттә цәаҳәа акредиттә еиҿкаарақәа ирынаҭоит 
аиқәыршәареи, ахәшәареи, аҿҳәарареи, архынҳәреи аҭагылазаашьақәа рыла.  

1.7. Аҧсны Абанк акредиттә цәаҳәа акредиттә еиҿкаарақәа ирынаҭоит 
ахықәкытә зкызаара ҳәаақәымҵакәа.  

1.8. Аҧсны Абанк ирынаҭо акредиттә цәаҳәа аиқәыршәарас иҧхьаӡоуп 
акредиттә еиҿкаарақәа ркорреспонденттә ҧхьаӡамҭақәа рахь инеиуа ахархәагақәа. 

1.9. Акредиттә цәаҳәала апроценттә зыҧҵәа шьақәнаргылоит Аҧсны Абанк 
Анапхгара, уи ркьыҧхьуеит амассатә информациа ахархәагақәа рҟны. 

1.10. Аҧсны Абанк азин амоуп ганкахьала иаҧсахыр ирыҭоу акредиттә 
цәаҳәала апроценттә зыҧҵәа, ирылаҳәаз аиҭафинансыркра азыҧҵәа адура 
аҧсахра инамаданы. Убри аан акредиттә еиҿкаара – аҧараҧсахҩы изынашьҭхоит 
иашьашәалоу ардырра. Акредит ала апроценттә зыҧҵәа аҧсахразы азин 
азҧхьагәаҭахоит акредиттә цәаҳәа аҭаразы Аҧсны Абанк аиқәшаҳаҭраҟны. 

1.11. Аҧсны Абанк ирынаҭо акредиттә цәаҳәала ауалқәха алимит 
шьақәыргылахоит кредиттә еиҿкаарацыҧхьаӡа абри Ақәҵара ап.2.2 
инашьашәаланы. 

1.12. Ауалқәха алимит Аҧсны Абанк иеиҭахәаҧшуеит акредиттә еиқәшаҳаҭра 
аҧҵара ашьҭахь фымз анҵлакь. Аҧсны Абанк акредиттә еиҿкаарақәа ардырра 
рынаҭоит ауалқәха алимит аҧсахразы уи ашьақәыргылара амомент инаркны 
аусурамшқәа хәба ирҭагӡаны.  

1.13. Акредиттә цәаҳәа рырҭоит аиқәшаҳаҭра аҳәаақәа ирҭагӡаны. Акредиттә 
цәаҳәа аноурылара залыршахом. 

1.14. Абри Ақәҵара иаҿагылам ахәҭаҟны акредитыркра процедурақәа 
регламентыркхоит иара убас Аҧсны Абанк анормативтә актқәа рыла: ҧхынгәы 5 
2011ш. азтәи Ақәҵара №36-П «Аҧсны Абанк акредиттә еиҿкаарақәа акредитқәа 
рыҭара аҧҟаразы» ала, ажьырныҳәа 27 2006ш. азтәи Ақәҵара №12-П «Акредиттә 

еиҿкаарақәа рыла аҧаратә хархәагақәа рыҭареи (рнагареи) урҭ рырхынҳәреи 
(рырцәареи) аҧҟаразы» ала, лаҵара 8 2007ш. азтәи Ақәҵара №21-П «Абанкқәа 
рыла аҧаратә хархәагақәа радҧхьалареи рыҭареи, иара убас иаагоу аоперациақәа 
аҳасабеилыргаратә ҳасаббара аҧхьаӡамҭақәа рыла раарҧшреи ирыдҳәалоу 
аоперациақәа рыла апроцентқәа рахыҧхьаӡалара аҧҟаразы» ала, хәажәкыра 21 
2007ш. азтәи Ақәҵара №20-П «Арҧсахқәа рыла иҟалар зылшо ацәыӡқәа рзы 
арезервқәа акредиттә еиҿкаарақәа рыла реиқәыршәара аҧҟаразы» ала, иара убас 
Аҧсны Абанки акредиттә еиҿкаарақәеи рыҩнуҵҟатәи адокументқәа рыла. 

 
 

2. Аҧсны Абанк акредиттә цәаҳәа аҭара азеиҧш еилаӡарақәа. 
 

2.1. Аҧсны Абанк акредиттә цәаҳәа рынаҭоит анаҩсантәи ашьаҭақәа рыла: 
-  Акредиттә цәаҳәа аҭаразы аиқәшаҳаҭра (абри Ақәҵарахь Аҧшьы); 
- Атранш аиуразы акредиттә еиҿкаара ишьақәыргылоу аформала 

азыҳәарақәа (акредиттә еиқәшаҳаҭрахь Аҧшьы 1). 
2.2. Аҧсны Абанк Аекономикатә напхгара имҩаҧгахоит кредиттә 

еиҿкаарацыҧхьаӡазы ауалқәха алимит.   
Ауалқәха алимит ҳәаақәҵахоит анаҩсантәи аформулала. 

, ара  

 – Аҧсны Абанк аҟны амааҭтә корреспонденттә ҧхьаӡамҭа акредит ала 

иҳаҩсыз ашықәсбжазы аикәыршара; 
 – Аҧсны Абанк ала акредиттә еиҿкаарақәа ирыҭоу акредитқәа рыла 

аҧхьаӡамҭақәа; 
k – аҧараҧсахҩы ихаҭабзиара акатегориақәа ирықәыршәаны ишьақәыргылахо 

ихаҭабзиара акатегориа акоеффициент аҵакы, ҵаҟа иаагоу атаблицала  
 

Ахаҭабзиара акатегориа Акоеффициент аҵакы 

I 0.06 

II 0.05 

III 0.04 

IV 0.03 

 

Ауалқәха алимит аарҧшхоит миллион мааҭ иеиҵам аҧареицҵала. 
Ауалқәха алимит еиҭахәаҧшуеит Аекономикатә напхгара апункт 1.12 ала 

ишьақәыргылоу аҿҳәарақәа ирҭагӡаны. 
2.3. Акредиттә цәаҳәа аҭара аилаӡарақәа рыҧсахра (ауалқәхза алимит 

аҧсахра аламҵакәа) еиқәдыршәоит аиқәшаҳаҭрахь ахарҭәаагатә қәшаҳаҭрала.  
2.4. Абри Ақәҵара апункт 2.1 аҟны иарбоу адокументқәа рнапы аҵарҩыроуп 

иашьашәалоу азинмчқәа змоу акредиттә еиҿкаара-аҧараҧсахҩы амаҵурауаа, урҭ 
рнапынҵамҭақәа ирықәшәоит Аҧсны Абанк аҟны иҟоу анапынҵамҭақәеи амҳәыр 
ахаҿи рҿырҧшқәа рыбҕьыц аҟны иаагоу анапынҵамҭақәа рҿырҧшқәа. 

Акредиттә еиҿкаара ахьӡала аиқәшаҳаҭра инапы аҵаиҩуеит аиқәшаҳаҭра 
атекст аҟны иарбоу актәи анапынҵамҭа азин змоу амаҵурауаҩ. Убри адагьы, 
аиқәшаҳаҭра аформа иазҧхьагәанаҭоит Аҧсны Абанки акредиттә еиҿкаареи 
раҳасабеилыргаҩы хадацәа рнапынҵамҭақәа, избанзар акредиттә еиҿкаарақәа 
рҟны аҳасабеилыргаратә ҳасаббара амҩаҧгара аҧҟарақәа инрықәыршәаны 
(Аҧсны Абанк 28,12.2005ш. азтәи Ақәҵара № 9-П), документалла иеиқәыршәоу 

афинанстәи акредиттәи хәдықәҵамҭақәа иашахаҭам ҳәа ирыҧхьаӡоит 
аҳасабеилыргаҩы хада инапынҵамҭада. 

2.5. Акредиттә цәаҳәа аҭара амшс ирыҧхьаӡоит Аҧсны Абанк аҟны акредиттә 
еиҿкаара – аҧараҧсахҩы акорреспонденттә ҧхьаӡамҭахь аҧаратә хархәагақәа 
раҧхьатәи рытранш ахыҧхьаӡалара амш (арыцхә). 

2.6. Акредиттә еиҿкаара – аҧараҧсахҩы Аҧсны Абанк акредиттә цәаҳәа аҭара 
афакт шьақәзырҕәҕәо документқәас иҟоуп: 

а) акредиттә еиҿкаара – аҧараҧсахҩы акорреспонденттә ҧхьаӡамҭахь 
аҧаратә хархәагақәа рахыҧхьаӡалара  официалла  ишьақәзырҕәҕәо акредиттә 
еиҿкаара – аҧараҧсахҩы Аҧсны Абанк аҟны иаарту акорреспонденттә 
ҧхьаӡамҭаҟынтәи алҩаа (ақьаадтә ныҟәгагалеи аелектронтә ныҟәгагалеи иҟоу 
адокумент); 

б) акредиттә еиҿкаара – аҧараҧсахҩы Аҧсны Абанк аҟны иаарту арҧсахтә 
ҧхьаӡамҭаҟынтәи алҩаа (ақьаадтә ныҟәгагалеи аелектронтә ныҟәгагалеи иҟоу 
адокумент). 

2.7. Аҧсны Абанк акредиттә цәаҳәа ахархәаразы апроцентқәа 
рахыҧхьаӡалара мҩаҧысуеит аиқәшаҳаҭраҟны ишьақәыргылоу иагьарбоу 
апроценттә зыҧҵәала. 

2.8. Акредиттә цәаҳәа ахархәаразы апроцентқәа ахырҧхьаӡалоит аоперациатә 
мшы анҵәамҭазы арҧсахтә ҧхьаӡамҭаҟны зыҳасаб бахо ауал хадала ауалқәха 
ацәынхахьы. 

2.9. Ауал хада аҧареицҵахь апроцентқәа рахыҧхьаӡалара мҩаҧысуеит Аҧсны 
Абанк акредит фактлатәи ахархәара амзартә мшқәа рзы иеилам апроцентқәа 
рформулала (акредит аҭара арыцхә алаҵани акредит арцәара арыцхә 
аламҵаӡакәани), ашықәс аҟны амзартә мшқәа рхыҧхьаӡара рыҳасаб баны (365 ма 
366 мшы иеишьашәаланы). 

2.10. Акредиттә цәаҳәала апроцентқәа рахыҧхьаӡалара аамҭа амшқәа 
еиуеиҧшым амшқәа злоу амзартә шықәсқәа ирықәшәозар (365, 366 мшы 
иеишьашәаланы), 365 мшы змоу амзартә шықәса иақәшәо амшқәа рзы 
апроцентқәа рахыҧхьаӡалара мҩаҧысуеит ашықәс азы 365 мзартә мшы рыҳасаб 
баны, 366 мшы змоу амзартә шықәса иақәшәо амшқәа рзы апроцентқәа 
рахыҧхьаӡалара мҩаҧысуеит ашықәс азы 366 мзартә мшы рыҳасаб баны. 

2.11. Акредиттә цәаҳәала атраншқәа рырхынҳәра акредиттә еиҿкаара-
аҧараҧсахҩы инанагӡоит Аҧсны Абанк акредиттә цәаҳәа аҭаразы аиқәшаҳаҭраҟны 
иарбоу аҿҳәаразы. Акредиттә цәаҳәала атранш архынҳәра акредиттә еиҿкаара-
аҧараҧсахҩы инанагӡар алшоит аҿҳәаранӡа. Атранш аҿҳәаранӡатәи архынҳәраан 
акредиттә цәаҳәа алимит еиҭашьақәдыргылоит.  

2.12. Аҧсны Абанк акредиттә цәаҳәа ахархәаразы апроцентқәа рыҧхьаӡоит 
атранш аҭара арыцхә инаркны амза аҵыхәтәантәи амзартә мшы аҟынӡа, анаҩсан 
амза актәи амзартә мшы инаркны аҵыхәтәантәинӡа, мамзаргьы атранш арцәара 
амшынӡа. Акредиттә еиҿкаара-аҧараҧсахҩы апроцентқәа ашәоит есымза амза 
аҵыхәтәантәи аусурамш иахымгакәа, убри аан акредиттә цәаҳәа ахархәара 
аҵыхәтәантәи амзазы – акредиттә цәаҳәала ауал хада аҧареицҵа зегьы арцәара 
иадкыланы зныкала. 

2.13. Аҧсны Абанк азин амоуп акредиттә еиҿкаара акорреспонденттә 
ҧхьаӡамҭа иаднагалар аинкассатә напынҵа аиқәшаҳаҭра инақәыршәаны 
иахыҧхьаӡалаз апроцентқәа рҧареицҵала, урҭ ишьақәыргылоу аҿҳәаразы 
аҧараҧсахҩы ахәшәаратә напынҵала имшәазар. Иалшоит, акредиттә еиҿкаара 
заанаҵтәи аҳәаралеи иҧхьаӡоу апроцентқәа гәаҭани, урҭ аҧараҧсахҩы 
икорреспонденттә ҧхьаӡамҭаҟынтәи Аҧсны Абанк аҩнуҵҟатәи адҵала раныхра. 
Аҧараҧсахҩы икорреспонденттә ҧхьаӡамҭаҟны ахархәагақәа рыҟамзаараан, 
Аҧсны Абанк иахыҧхьаӡалоу апроцентқәа иианагоит апроцент ҿҳәарахыҧақәа 
рахь. Аҧсны Абанк азин амоуп ианаамҭоу ишәам апроцентқәа рзы ахырҧаҧса 

ахыҧхьаӡалара аҿҳәарахырҧара амшцыҧхьаӡазы иахыҧхьаӡалоу апроцентқәа 
инхарҭәааны ршәара амш аҟынӡа. ахырҧаҧса рыҧхьаӡоит Аҧсны Абанк 
ишьақәнаргылаз аиҭафинансыркра азыҧҵәа аҳасабкраҟынтәи, уи алырхуеит 
апроцент ҿҳәарахыҧақәа харҭәааны рырцәара амш азы. 

2.14. Акредиттә еиҿкаара-аҧараҧсахҩы инанагӡароуп иаҭоу акредиттә 
цәаҳәазы Аҧсны Абанк адҵаҧҟақәа анаҩсантәи рыҧҟара: раҧхьа иргыланы, 
иашәароуп акредиттә цәаҳәа ахархәаразы апроцентқәа (аҿҳәарахыҧақәа, 
аҿҳәаратәиқәа), анаҩсан иархынҳәыроуп акредиттә цәаҳәала ауал хада аҧареицҵа 
(аҿҳәарахыҧа – арцәара аграфик аныҟоу ахәҭак, нас аҿҳәаратәи). 

2.15.  Аҧараҧсахҩы акредиттә цәаҳәала ихәдықәҵамҭақәа раанкылареи уи 
ала апроцентқәа ршәареи амшс (арыцхәс) иҧхьаӡоуп: 

а) ауал хадеи уи ала апроцентқәеи рыла Аҧсны Абанк адҵаҧҟақәа ршәагаа 
хызҩо аҧареицҵала аҧараҧсахҩы ихәшәаратә напынҵақәа рышьаҭала акредиттә 
еиҿкаара – аҧараҧсахҩы Аҧсны Абанк аҟны акорреспонденттә ҧхьаӡамҭаҟынтәи 
аҧаратә хархәагақәа раныхра амш (арыцхә); 

б) ауал хадеи уи ала апроцентқәеи рыла Аҧсны Абанк адҵаҧҟақәа ршәагаа 
хызҩо аҧареицҵала Аҧсны Абанк аинкассатә напынҵа (ма адҵа) ашьаҭала 
акредиттә еиҿкаара – аҧараҧсахҩы Аҧсны Абанк аҟны акорреспонденттә 
ҧхьаӡамҭаҟынтәи аҧаратә хархәагақәа раныхра амш (арыцхә).  

2.16. Аҧсны Абанк акредиттә цәаҳәала атраншқәа рырхынҳәра афакт 
шьақәзырҕәҕәо документс иҟоуп акредиттә еиҿкаара-аҧараҧсахҩы 

икорреспонденттә ҧхьаӡамҭаҟынтәи алҩаа ма аҧараҧсахҩы ирҧсахтә 
ҧхьаӡамҭаҟынтәи алҩаа  (ақьаадтә ныҟәгагалеи аелектронтә ныҟәгагалеи иҟоу 
адокумент). 

2.17. Акредитыркра аамҭазы акредиттә еиҿкаара-аҧараҧсахҩы аиқәшаҳаҭра 
аилаӡарақәа анынанамыгӡа, Аҧсны Абанк азин амоуп ганкахьала аҧараҧсахҩы 
иҟынтәи иаҳәарц акредиттә цәаҳәалеи апроцентқәа ршәагаа зегьы алеи 
ахәдықәҵамҭақәа аҿҳәаранӡатәи рынагӡара.  

2.18. акредиттә цәаҳәа аҳәаақәа ирҭагӡаны атраншқәа рырхынҳәреи урҭ рыла 
апроцентқәа ршәареи рзы акредиттә еиҿкаара-аҧараҧсахҩы ахәдықәҵамҭақәа 
ианаамҭоу ихарҭәааны рынагӡара аиқәыршәара ахықәкқәа рзы, Аҧсны Абанк 
имҩаҧнагоит абри Ақәҵара аилаӡарақәеи адҵаҧҟақәеи аиқәшаҳаҭра аилаӡарақәеи 
рынагӡара есымшатәи ахылаҧшра. 

 
 

3. Аҧсны Абанк ирынаҭаз акредиттә цәаҳәала 
ауалқәха арцәара аҧҟара, акредиттә еиҿкаара-аҧараҧсахҩы 

ахәдықәҵамҭақәа анынанамыгӡа ахҭыс аан. 
 

3.1. Акредиттә еиҿкаара-аҧараҧсахҩы акредиттә цәаҳәа аҳәаақәа ирҭагӡаны 
атраншқәа рырхынҳәразы ахәдықәҵамҭақәа анынанамыгӡалак, акредиттә цәаҳәа 
архынҳәрази уи азы апроцентқәа ршәарази ахәдықәҵамҭақәа аҧараҧсахҩы ила 
рынагӡара амшс акредиттә цәаҳәа аҭаразы аиқәшаҳаҭра ишьақәнаргылаз 
аоперациатә мшы анҵәамҭазы Аҧсны Абанк ауал хадазы арҧсахтә уалқәха 
иианагоит арҧсахтә уалқәха аҳасаббаразы аҧхьаӡамҭахь, акредиттә цәаҳәа 
арцәаразы ишьақәыргылоу амшынӡа иахыҧхьаӡалоу апоцентқәа – апроцент 
ҿҳәарахыҧақәа рыҧхьаӡамҭахь. Аҧараҧсахҩы уи азы адырра иоуеит Аҧсны Абанк 
аҿаҧхьа арҧсахтәи апроценттәи уалқәха ҿҳәарахыҧақәа рыҳасаббаразы иара 
ибаланс аҧхьаӡамҭақәа рҟны ауалқәха зныкҟьарала иааирҧшразы. 

3.4. Ишәам апроцентқәеи ауал хадеи апроцент ҿҳәарахыҧақәа рыҳасаббаразы 
аҧхьаӡамҭақәа рахь риагара иашьҭанеиуа аусурамш азы Аҧсны Абанк 
аҧараҧсахҩы икорреспонденттә ҧхьаӡамҭа иаднагалоит акредиттә цәаҳәалеи 
апроцентқәеи рзы адҵаҧҟақәа рҧареицҵала аинкассатә напынҵа, уи нагӡахоит 

Аҧсны Аҳәынҭқарра азакәанҧҵарала ишьақәыргылоу аишьҭагылашьала. 
 

8. Ахыркәшаратә ҧҟарақәа. 

8.1.  Абри Ақәҵара акредиттә еиҿкаарақәа рҟынӡа инагазароуп, уи амч аиуеит 
10.04.2015ш. инаркны.                      

 

 

Аҧсны Аҳәынҭқарра 
Амилаҭтә банк  
Ахантәаҩы         Б.В.Бараҭелиа     

Аҧшьы  
Аҧсны Абанк 07.04.2015ш.азтәи Ақәҵара №57-П  

«Ауалқәха алимит змоу иеиҭарҿыцхо 
акредиттә цәаҳәа Аҧсны Абанк ала 

акредиттә еиҿкаарақәа рыҭара аҧҟаразы» ахь 
 

АКРЕДИТТӘ ЕИҚӘШАҲАҬРА АТИПТӘ ФОРМА (АУАЛҚӘХА АЛИМИТ ЗМОУ 
ИЕИҬАРҾЫЦХО (АОНКОЛЬТӘ) КРЕДИТТӘ ЦӘАҲӘА) 

 
АКРЕДИТТӘ ЕИҚӘШАҲАҬРА № __________ 

 
ақ. Аҟәа                                                                                                    __________ «___» 20____ш. 
 

         Аҧсны Абанк, анаҩсан «Акредитаҭаҩ» захьӡу, ______________ ашьаҭала аус зуа 
Анапхагара Ахантәаҩы ________________________ (ажәла, ахьӡ абхьӡы) ихаҿала 
ганкахьала, даҽа ганкахьала ___________________________________ (Акредиттә еиҿкаара 
ихарҭәаау ахьӡ), анаҩсан «Аҧараҧсахҩы» захьӡу,  Аҧҟаҧҵәа (ма абри аиқәшаҳаҭра 
анапаҵаҩра азин узҭо адокумент ахьӡи ареквизитқәеи) ашьаҭала аус зуа 
_________________________ (анапхгаҩы имаҵураҭыҧ ахьӡ, ижәла, ихьӡ, иабхьӡы 
харҭәааны) ихаҿала, рыҩџьагьы Аганқәа ҳәа захьыӡхо, иаҧырҵеит анаҩсантәи аилаӡарақәа 
рзыҳәан абри аиқәшаҳаҭра: 

1. АИҚӘШАҲАҬРА АМАҬӘАР  

1.1. Акредитаҭаҩ ихахьы игоит Аҧараҧсахҩы аҧаратә хархәагақәа (акредит) иҭара 
абри Аиқәшаҳаҭрала иазҧхьагәаҭоу ашәагааи аилаӡарақәеи рыла, Аҧараҧсаҩы ихахьы 
игоит иоуз аҧаратә хархәагақәа рырхынҳәреи урҭ рзы апроцентқәа ршәареи. 

1.2. Акредитаҭаҩ Аҧараҧсахҩы аҭара алимит змоу акредиттә цәаҳәа изааиртуеит. 

1.3. Аҭара алимит  – абри Аиқәшаҳаҭра аҳәаақәа ирҭагӡаны Акредитаҭаҩ 
Аҧараҧсахҩы ииҭаз Акредиттә траншқәа ирыҭоу рҧареицҵақәа зегьы рыла максималла 
иҟалар зылшо Аҧараҧсахҩы иуалқәха ашәагаа. Аҧараҧсахҩы арҧсахтә уалқәха 
анирцәалакь (ихарҭәааны ма хәҭакла), Аҧараҧсахҩы азин имоуп Акредитаҭаҩ иҟынтәи 
ахарҭәаагатә Кредиттә траншқәа раиура, убри аан Аҧараҧсахҩы ирҧсахтә ҧхьаӡамҭақәа 
рҟны ауалқәха ацәынха еиҳамхароуп Акредитаҭаҩ ишьақәиргылаз ауалқәха алимит аасҭа. 

 
2. АКРЕДИТ АҬАРА АҬАГЫЛАЗААШЬАҚӘА 

 
2.1. Абри Аиқәшаҳаҭрала аҧаратә хархәагақәа рыҭара мҩаҧысуеит ҧареицҵак ала 

Акредитаҭаҩ ила еиуеиҧшым аҧареицҵақәа рыла (анаҩсан – Акредиттә траншқәа), ма 
акредитыркра аҿҳәареи Аҧсны Абанк Аекономикатә напхгараҭара ишьақәнаргылаз аҭара 
алимит аҧареицҵеи рҳәаақәа ирҭагӡаны. 

2.2. Акредитаҭаҩ абри Аиқәшаҳаҭра аҧҵара арыцхә инаркны Аҧараҧсахҩы изыҳәа 
ишьақәиргылоит аҭара алимит шәагаала _____________ (                   ) мааҭ. Ауалқәха 
алимит Аҧсны Абанк Аекономикатә напхгараҭара еиҭахәаҧшыр ауеит аиқәшаҳаҭра 
абжьаҵара амш инаркны фымз рышьҭахь. Аҧсны Абанк аҧараҧсахҩы иахь инанашьҭуеит 
алимит ҿыц ашьақәыргыларазы ардырра (акредиттә еиқәшаҳаҭрахь Аҧшьы 2) 
аусурамшқәа хәба ирхымгакәа.  

2.3. Акредиттә траншқәа рхархәаразы апроценттә зыҧҵәа _______% 
(_______________) процент ашықәс азы иартәоит. 

2.4. Акредиттә цәаҳәа аадыртуеит ҿҳәарала  ___________ «____» 2018 шықәсанӡа. 

2.5. Акредиттә траншцыҧхьаӡа аҧареицҵа адырбоит Акредитаҭаҩ иахь инашьҭхо 
Аҧараҧсахҩы иазыҳәараҿы абри Аиқәшаҳаҭра аҟәша 3 аҟны иазҧхьагәаҭоу аҧҟарала. 

2.6. Акредитыркра мҩаҧгахоит Аҧараҧсахҩы иҳәаақәиҵаз ахықәкқәа рзы. 

2.7. Ирыҭоу Акредиттә траншцыҧхьаӡазы апроцентқәа ахыҧхьаӡалахоит ауал хадазы 
ауалқәха ацәынхахьы Акредитор ила Аҧараҧсахҩы аҧаратә хархәагақәа иҭара арыцхә 
инаркны Акредиттә транш фактлатәи архынҳәра арыцхә аҟынӡа. 

2.8. Абри Аиқәшаҳаҭрала ахәдықәҵамҭақәа рынагӡара (акредит инхарҭәааны 
архынҳәра, уи ахархәаразы иахыҧхьаӡалоу апроцентқәа ршәареи егьырҭ ахәшәарақәеи) 
еиқәыршәахоит Аҧараҧсахҩы икорреспонденттә ҧхьаӡамҭаҟны иҟоу ахархәагақәа рыла. 
Акредиттә цәаҳәала атранш Аҧараҧсахҩы ирхынҳәыр ҟалоит аҿҳәаранӡа. убри 
аҭагылазаашьаан акредиттә цәаҳәала алимит еиҭашьақәдыргылоит. 

 
3. АКРЕДИТТӘ ТРАНШ АҬАРА АҦҞАРА 

 
3.1. Иарбанзаалак Акредиттә транш Аҧараҧсахҩы ирҭоит иара инеигаз абри 

Аиқәшаҳаҭрахь Аҧшьы 1 аформала иҟоу ҩыралатәи азыҳәара ашьҭала (анаҩсан – 
Азыҳәара), уи абри Аиқәшаҳаҭра иузаҟәымҭхо иахәҭакны иҟоуп. 

3.2. Аҧараҧсахҩы дыззыҳәо Акредиттә транш еиҳахар ауӡом абри Аиқәшаҳаҭра 
ап.2.2. аҟны иарбоу Акредиттә траншқәа ирыҭоу рҧареицҵақәа рыла Аҧараҧсахҩы 
зныктәи иуалқәха максималла иалыршахо Аҧараҧсахҩы фактлатәи иуалқәха 
аҧареицҵаҟынӡа ирмаҷу ашәагаа аасҭа. 

3.3. Акредиттә транш Акредитаҭаҩ Аҧараҧсахҩы ииҭоит уи Акредиттә транш 
аҧареицҵа Акредитаҭаҩ иҟны иаарту Аҧараҧсахҩы икорреспонденттә ҧхьаӡамҭа № 
_________________________ ахь аиагарала. 

3.4. Акредиттә транш Аҧараҧсахҩы ирҭоит Аҧараҧсахҩы инеигаз Азыҳәара абри 
Аиқәшаҳаҭра аҭагылазаашьақәа ирышьашәалозар, насгьы Акредитаҭаҩ дақәыршаҳаҭзар. 
 

4. АКРЕДИТ АРЦӘАРЕИ АПРОЦЕНТҚӘА РШӘАРЕИ РЫҦҞАРА  

4.1. Аҧараҧсахҩы иҭоу акредит ала иаарту акредиттә цәаҳәа аҳәаақәа ирҭагӡаны 
аоперциақәа рыҳасаббаразы Акредитаҭаҩ Аҧараҧсахҩы изааиртуеит акредиттә траншқәа 
рыла ауалқәха ахьаарҧшу арҧсахтә ҧхьаӡамҭа. 

4.2. Акредиттә хархәагақәа рырхынҳәра аҧҟара (аҿҳәараркра, акредит архынҳәразы 
ахәшәарақәа рынагӡара аҿҳәарақәа) Аҧараҧсахҩы ихала ишьақәиргылоит. Убри аан 
Аҧараҧсахҩы абри аиқәшаҳаҭрала имҩаҧигароуп Акредитаҭаҩ иҿы аҵыхәтәантәи 
аҳасабкра (акредит нхарҭәааны архынҳәра, уи иацу апроцентқәа уахь иналаҵаны) 
акредиттә цәаҳәа ахархәара аҵыхәтәантәи амш иахымгакәа (абри Аиқәшаҳаҭра ап.2.4.). 

4.3. Изаамҭанытәу Акредиттә транш арцәара арыцхәс ирыҧхьаӡоит Аҧараҧсахҩы 
иҟынтәи аҧаратә хархәагақәа иашьашәалоу аҧхьаӡамҭахь рааира арыцхә шәагаала иаҭоу 
Акредиттә транш (акредит аҧареицҵа хада), апроцентқәа ршәаразы ауалқәха 
аҟамзаараан. 

Ауал хада арцәара, аҧаратә хархәагақәа рхархәаразы апроцентқәа ршәара, абри 
Аиқәшаҳаҭрала егьырҭ ахәшәарақәа Аҧараҧсахҩы ила рымҩаҧгара  аҧсшьарамш (ма 
аныҳәамш) иақәшәазар, абри аиқәшаҳаҭрала ауалқәха арцәара мҩаҧысуеит ахәшәара 
амш иаҧхьанеиуа аҵыхәтантәи аусурамш азы. 

4.4. Акцептдатәи аҧҟарала Акредитаҭаҩ Аҧараҧсахҩы ихәдықәҵамҭақәа анирцәалак, 
акредиттә цәаҳәала аҧаратә хархәагақәа рырхынҳәра аҿҳәара анааилак, аҧаратә 
хархәагақәа рахыхра мҩаҧысуеит анаҩсантәи аишьҭагылашьала: 

4.4.1. Ианаамҭоу аҿҳәараан акредиттә цәаҳәа арцәараан раҧхьа ианырхуеит 
Акредиттә траншқәа зегьы рхархәаразы апроцентқәа, нас ауал хада аҧареицҵа дырцәоит. 

4.4.2. Акредиттә цәаҳәала ауалқәха архынҳәра аҿҳәара аилагараан – раҧхьа 
ианырхуеит абри Аиқәшаҳаҭра иазҧхьагәанаҭо аштрафтә санкциақәа (ахырҧаҧса), нас 
Акредиттә траншқәа зегьы рхархәаразы апроцентқәа, анаҩсан ауал хадазы ауалқәха 
арцәаразы ахархәагақәа рахыхра мҩаҧыргоит. 

Акредитаҭаҩ азин имоуп ихала Аҧараҧсахҩы ихәдықәҵамҭақәа рырцәара аҧҟара 
аҧсахра. 

иалагоит Аҧараҧсахҩы икорреспонденттә ҧхьаӡамҭахь ахархәагақәа 
рахыҧхьаӡалара амш инаркны, ихдыркәшоит акредит аҧареицҵа хадала Аҧараҧсахҩы 
ихәдықәҵамҭақәа рырцәара амш аҟынӡа. 

4.6. Акредит ахархәаразы апроцентқәа рыҳасабкра мҩаҧгахоит аоперациатә 
мшыцыҧхьаӡа анҵәамҭазы зыҳасаб руа ауалхадазы ауалқәха фактлатәи аҧареицҵеи, 
апроценттә зыҧҵәа адуреи, аҳасабкратә периоди, ашықәс азы амзартә мшқәа 
рхыҧхьаӡареи (365 ма 366) иахәаҧшны. 

Аҳасабкратә периодс иҧхьаӡоуп ихарҭәаау ҳазну амзартә мза арцыхә 01 инаркны 30 
(31) рҟынӡа, убри аан актәии аҵыхәтәантәии аҳасабкратә периодс ирыҧхьаӡоит акредит 
ахархәара амшқәа фактлатәи рхыҧхьаӡара. 

4.7. Абри аиқәшаҳатра инашьашәаланы иаарту акредиттә цәаҳәа аҳәаақәа ирҭагӡаны 
ирыҭоу аҧаратә хархәагақәа рхархәаразы апроцентқәа ршәара мҩаҧигоит Аҧараҧсахҩы 
аҳасабкратә период азы есымза аҵыхәтәантәи аусурамш иахымгакәа, аҵыхәтәантәи 
аҳасабкра – иҭоу акредит арцәараан абри Аиқәшаҳаҭра ап.2.4. аҟны иарбоу аҿҳәара 
иахымгакәа. 

 

5. АГАНҚӘА РЗИНҚӘЕИ РЫХӘДЫҚӘҴАМҬАҚӘЕИ 

5.1. Акредитаҭаҩ хымҧада: 

5.1.1. Аҧараҧсахҩы арҧсахтә ҧхаӡамҭа (ҧхьаӡамҭақәа) изааиртыроуп, абри 
Аиқәшаҳаҭра ап.4.1. инақәыршәаны. 

5.1.2. Аҧараҧсахҩы аҧаратә хархәагақәа фактлатәи иҭара мҩаҧигароуп 
Аҧараҧсахҩы иҟынтәи Азыҳәара аиура амш иашьҭанеиуа абанктә мшы иахымгакәа. 

5.2. Акредитаҭаҩ азин имоуп: 

5.2.1. Аҧараҧсахҩы акредит иҭара зынӡаск ма хәҭакла мап ацәкра (Аҧараҧсахҩы 
иарзаҳал анагӡаразы адымкылара) анаҩсантәи аҭагылазаашьақәа раан: 

- Аҧараҧсахҩы иазыҳәараҟны иарбоу акредит аҧареицҵа аҭара алимит зхы иақәиҭу 
ацәынха иеиҳазар; 

- Аҧараҧсахҩы ирҭаз акредит абри Аиқәшаҳаҭраҟны иарбоу аҿҳәаразы 
ишырхынҳәым азы иаартны шаҳаҭра зуа аҭагылазаашьақәа рыҟазаараан; 

- аиқәыршәара азымхараан ма иарбанзаалак аҭагылазаашьа иахҟьаны уи 
аицәахараан;  

- абри Аиқәшаҳаҭра иарбанзаалак аҧҟареи, иара убас абри Аиқәшаҳаҭрала 
Аҧараҧсахҩы ихәдықәҵамҭақәа рынагӡара еиқәзыршәо аиқәшаҳаҭрақәеи Аҧараҧсахҩы 
ианеилеиго; 

- Акредитаҭаҩ иӡбамҭала егьырҭ аҭагылазаашьақәа раан. 

5.2.2. Акредит алеи Аиқәшаҳаҭрала иазҧхьагәаҭоу егьырҭ ахәшәарақәа рылеи 
ауалқәха ҿҳәарахыҧа анцәырҵлак (аиқәшаҳаҭра аҿҳәара анҵәареи ауалқәха алимит 
армаҷреи инрымаданы), ахәшәара ҿҳәарахыҧақәа рҧареицҵақәа рҳәаақәа ирҭагӡаны 
акцептдатәи аҧҟарала Акредитаҭаҩи егьырҭ абанкқәеи рҟны Аҧараҧсахҩы иҧхьаӡамҭақәа 
рҟынтәи ахархәагақәа раныхра, мамзаргьы урҭ рааира инақәыршәаны раныхра, 
Аиқәшаҳаҭрала ауалқәха ҿҳәарахыҧа арцәаразы Аҧараҧсахҩы иарбоу иҧхьаӡамҭақәа 
рҟны аҧаратә хархәагақәа разымхараан. 

Аҧараҧсахҩы иҧхьаӡамҭаҟынтәи ахархәагақәа акцептдатәи раныхразы азин азы 
Акредитаҭаҩи Аҧараҧсахҩи ирыбжьарҵаз аиқәшаҳаҭра аилаӡарақәа инрықәыршәаны 
акцептдатәи аҧҟарала Акредитаҭаҩ иҟны Аҧараҧсахҩы икорреспонденттә ҧхьаӡамҭа № 
______________________________  аҟынтәи ахархәагақәа раныхра нагӡатәуп 
Аиқәшаҳаҭрала ҳазну ауалқәха арцәара хықәкыс иҟаҵаны, ахәдықәҵамҭақәа рынагӡара 
аҿҳәара алагара арыцхә инақәыршәаны. 

5.2.3. Аиҭафинансыркра азыҧҵәа аҧсахра шьаҭас измоу Акредитаҭаҩ икредиттә 
политика аҧсахраан акредит ала апроценттә зыҧҵәа ганкахьала аиҭахәаҧшра. Убри аан 
апроценттә зыҧҵәа ҿыц алагалара арыцхә аҟынӡа аусурамшқәа 3 (хҧа) ирхымгакәа 
Акредитаҭаҩ Аҧараҧсахҩы изынаишьҭуеит иҧсаху апроценттә зыҧҵәа алагалара арыцхәи   
ашәагааи ахьаирбо ардырра. Абри аҩыза ардырра иҭазар ҟалоит афаксимилтә еимадара 
аканалқәа рыла. 

Акредит ала апроценттә зыҧҵәа ашәагаа аҧсахра данақәымшаҳаҭха 
аҭагылазаашьаан, Аҧараҧсахҩы Акредитаҭаҩ иҟынтәи адырра аиоура инаркны 
аусурамшқәа 3 (хҧа) ирҭагӡаны ҩырала уи азы Акредитаҭаҩ адырра ииҭоит, уи инадкыланы 
зныкҟьарала абри Аиқәшаҳаҭрала ауалқәха аҧареицҵа зегьы арцәарала: акредит 
аҧареицҵа, акредит ахархәаразы апроцентқәа. 

Абри Аиқәшаҳаҭрала хыхь иарбоу аҿҳәаразы ауалқәха амырцәара иаанагоит акредит 
ала апроценттә зыҧҵәа ашәагаа ҿыц инхарҭәааны, ҿагыларада дшақәшаҳаҭу. 

5.2.4. Аиқәшаҳаҭра аҿҳәаранӡа аҧыхразы адҵаҟаҵареи / ма абри Аиқәшаҳаҭрала 
ауалқәха аҧареицҵа зегьы Аҧараҧсахҩы ила арцәара анаҩсантәи аҭагылазаашьақәа раан: 

- Акредитаҭаҩ иҟны иаарту акорреспонденттә ҧхьаӡамҭала амзабжьаратә 
еикәыршарақәа рылаҟәраан,  абри Аиқәшаҳаҭра аҧҵара арыцхә азы амзабжьаратә 
еикәыршарақәа рҟаҵарбақәа инрыдкыланы, иҟоу ауалқәха алимит аиқәыршәара 
азымхаразы аекономикатә лкаа аҟаҵара алзыршо ашәагаала; 

- абри Аиқәшаҳаҭраҟны ишьақәыргылоу аҿҳәаразы Аҧараҧсахҩы ирҭаз аҧареицҵа 
шзырхынҳәымхо зыршаҳаҭуа аҭагылазаашьақәа рыҟазаараан; 

- абри Аиқәшаҳаҭрала ахәдықәҵамҭақәа рынагӡара иаҧырхагоу, 30 (ҩажәижәаба) 
мшы иреиҳаны имҩасуа умч зқәымхо аҭагылазаашьақәа рцәырҵраан; 

- ҿҳәарала абри Аиқәшаҳаҭра ап.4.7. ала ишьақәыргылоу аҿҳәарақәа ирыдкыланы 
амзартә мшқәа 5 (хәба) иреиҳаны акредит ахархәаразы ахәшәара харҭәааны ма хәҭакла 
алагалара Аҧараҧсахҩы ианахирҧалакь; 

- ианаамҭоу акредит архынҳәреи уи ахархәаразы апроцентқәа ршәареи ҵызшәаауа 
абри Аиқәшаҳаҭра егьырҭ аилаӡарақәа Аҧараҧсахҩы ианеилеиго, иара убас абри 
Аиқәшаҳаҭрала Аҧараҧсахҩы ихәдықәҵамҭақәа рынагӡара еиқәзыршәо аилаӡарақәа иара 
ианеилеиго. 

Убри аан Акредитаҭаҩ Аҧараҧсахҩы иахь инаишьҭуеит абри Аиқәшаҳаҭрала ауалқәха 
аҿҳәаранӡа арцәаразы ҩыралатәи адҵаҧҟа, адҵаҧҟеи ахәшәара аҿҳәареи рыдгалара 
аамҭазы ирхынҳәтәу аҧареицҵа аҳасабкра арбаны. 

5.2.5. Ауалқәха алимит аҧсахраан Аҧараҧсахҩы иоуз аҧаратә хархәагақәеи 
ауалқәха алимит ҿыци рыбжьара иҟоу аивыгара ҿҳәарала аусурамшқәа 10 (жәаба) 
ирҭагӡаны ирцәаразы Аҧараҧсахҩы адҵа изыҟаҵара.  

5.2.6. Акредитаҭаҩ иаагоу акредит азы аинформациа цәыригоит аелектронтә 
информациа-еилыркаагатә система (адыррақәа рбаза) «Акредиттә ҭоурыхқәа 
рышәҟәынҵа» аҿы. 

5.3. Аҧараҧсахҩы хымҧада: 

5.3.1. Акредитаҭаҩ адҵа шыҟаиҵазҵәҟьа иаҭаху адокументқәеи Аҧараҧсахҩы 
ифинанстә ҭагылазаашьа иадҳәалоу адыррақәеи ииҭароуп, акредит ахархәара аамҭа зегьы 
иҭагӡаны. 

 
5.3.2. Ирхынҳәыроуп акредит (акредиттә транш), ахархәара зауз (иалхыз) акредиттә 

траншқәеи ауалқәха алимит ҿыци рыбжьара аивыгара, ишәароуп абри Аиқәшаҳаҭраҟны 
иазҧхьагәаҭоу ашәагааи аҿҳәареи рыла акредит азы апроцентқәа. 

5.4. Аҧараҧсахҩы азин имоуп: 

5.4.1. Акредит аиуреи ма изаамҭанытәу Акредиттә транш аиура мап ацәкра хәҭакла ма 
инхарҭәааны, мамзаргьы аҿҳәаранӡа абри Аиқәшаҳаҭрала ауалқәха арцәара. 

5.4.2. Акредитаҭаҩ иҟны арҧсахтә ҧхьаӡамҭеи ахәшәара аҳасабкреи рыла акредит 
ахархәаразы алҩаа дазыҳәарц. 

5.5. Аганқәа хымҧада ирыхәҭоуп: 

5.5.1. Ахҧатәи ахаҿқәа абри Аиқәшаҳаҭра иадҳәалоу аинформациа рыҭареи 
раҳәареи, Аҧсны Аҳәынҭқарра аус зуа азакәанҧҵарала иазҧхьагәаҭоу аҭагылазаашьақәа 
рыда. 

6. АГАНҚӘА РҬАКҦХЫҚӘРА 
 

6.1. Аганқәа аҭакҧхықәра рыдуп абри Аиқәшаҳаҭрала ирыдыркылаз 
рыхәдықәҵамҭақәа рынамыгӡареи/ма ишахәҭоу рынамыгӡареи азы, Аҧсны Аҳәынҭқарра 
аус зуа азакәанҧҵареи абри Аиқәшаҳаҭреи инрышьашәаланы. 

6.2. Акредит ахархәара аҿҳәара анҵәамҭазы/ма ауалқәха арцәара аҿҳәара 
анҵәамҭазы ауал хадазы ауалқәха аҧареицҵа зегьы Аҧараҧсахҩы ианимырцәа 
аҭагылазаашьаан, Акредитаҭаҩ идҵаҧҟала Аҧараҧсахҩы Акредитаҭаҩ ауалқәха 
ҿҳәарахыҧа ашәагааҟынтәи зшәагаа 0,2% (Ноль ҩба ажәабатәи апроцент) иҟоу ахырҧаҧса 
изишәоит амзартә мшы ҿҳәарахыҧацыҧхьаӡазы. 

6.3. Аҧараҧсахҩы апроцентқәа ршәаразы ахәдықәҵамҭақәа анеилеига, ма акредит 
ахархәаразы апроцентқәа ршәара аҿҳәара анеилеига, Аҧараҧсахҩы Акредитаҭаҩ 
изишәоит амзартә мшы ҿҳәарахыҧацыҧхьаӡазы ахырҧаҧса шәагаала 0,06% (ноль фба 
ашәктәи процент). 

6.4. Аганқәа аҭакҧхықәраҟынтәи рхы иақәиҭхоит абри Аиқәшаҳаҭрала 
ахәдықәҵамҭақәа рынамыгӡаразы ма ишақәнагоу рынамыгӡаразы, уи иҷыдоу, 
заҧырҟәҟәаара абри аҭагылазаашьаан изалмыршахо ахҭысқәа ирылҵшәахазар. 

7. АИҚӘШАҲАҬРА АУСУРА АҾҲӘАРА, АХЫРКӘШАРАТӘ ҦҞАРАҚӘА 

7.1. Абри Аиқәшаҳаҭра амч аиуеит уи Аганқәа рнапы анаҵарҩы арыцхә инаркны, 
асугьы ауеит Аганқәа уи ала рыхәдықәҵамҭақәа зегьы нарыгӡаанӡа. 

7.2. Аимактә зҵаарақәа зегьы Аганқәа ирыӡбоит аиҿцәажәарақәа рыбзоурала. 
Ианзеиқәымшаҳаҭха, абри Аиқәшаҳаҭра иахылҵуа аимактә зҵаарақәа ирыхәаҧшуеит, 
иагьыӡбахоит Аҧсны Аҳәынҭқарра Арбитражтә ӡбараҿы. 

7.3. Акредитаҭаҩ идҵаҧҟала (иаҧшьгарала) абри Аиқәшаҳаҭра аҧыхзар ауеит 
аҿҳәаранӡа ганкахьала абри Аиқәшаҳаҭрала иазҧхьагәаҭоу аҭагылазаашьақәа раан. 

7.4. Абри Аиқәшаҳаҭра аилаӡарақәа рыҧсахреи рхарҭәаареи иашахаҭоуп урҭ 
ҩыралатәи аформала иеиқәыршәазар, Аганқәа рнапы аҵаҩзар, урҭ абри Аиқәшаҳаҭра 
иузаҟәымҭхо иахәҭакны иҟоуп. 

7.5. Еиуеиҧшым аҟазшьақәа змоу ашәҟәеимадара мҩаҧгахоит Аганқәа рыбжьара 
аимадара афаксимилтә каналқәа рыла, акуриертә маҵзура ахархәагақәа рыла 
(ацҳаражәҳәаҩра), аҧошьҭала, ардырра ма иашьашәалоу даҽа документк ашьҭреи аиуреи 
рфакт шьақәзырҕәҕәар зылшо Аганқәа зықәшаҳаҭхаз даҽа мҩакала. 

7.6. Абри Аиқәшаҳаҭрала иазҧхьагәаҭам егьырҭ аҭагылазаашьақәа раан Аганқәа 
Аҧсны Аҳәынҭқарра аус зуа азакәанҧҵареи Аҧсны Аҳәынҭқарра Амилаҭтә банк 
анормативтә актқәеи ирықәныҟәоит. 

7.7. Абри Аиқәшаҳаҭра еиқәыршәоуп иеиҟароуп аиуристтә мчы змоу ҩ-екземплиаркны, 
ганцыҧхьаӡа рзы акака. 

10. АҬЫӠҬЫҦҚӘА, АРЕКВИЗИТҚӘА, АГАНҚӘА РНАПЫНҴАМҬАҚӘА  

Акредитаҭаҩ: 

Аҧараҧсахҩы: 

  Аҧшьы 1 

                                                                                                                       Акредиттә еиқәшаҳаҭрахь  
(ауалқәха алимит змоу 

иеиҭарҿыцхо (аонкольтә) кредиттә цәаҳәа) 

 

 

                                                                                                                                                

Аҧсны Абанк 
Ахантәаҩы иахь 

 

 

 

АРЗАҲАЛ 

акредиттә цәаҳәала Атранш аҭаразы 

 

___________ «____» 201__ш. азтәи Акредиттә еиқәшаҳаҭра №____ инақәыршәаны, 
ҳшәыҳәоит иҳашәҭарц зҧареицҵа _________ мааҭ иҟоу Атранш. 
 

 
 
__________________ 
АКРЕДИТТӘ 
ЕИҾКААРА 
АНАПХГАҨЫ 

     Аҧшьы 2 
                                                                                                                       Акредиттә еиқәшаҳаҭрахь  

(ауалқәха алимит змоу 
иеиҭарҿыцхо (аонкольтә) кредиттә цәаҳәа) 

 

 

 

 

                                                                                                               Акредиттә еиҿкаара 
Анапхгаҩы 

 

 

 

АРДЫРРА 

акредиттә цәаҳәа алимит аҧсахразы 

           

Аҧсны Абанк _________ «____» 201___ш. азтәи Акредиттә еиқәшаҳаҭра № ____ 

инақәыршәаны, акредиттә цәаҳәа алимит аҧсахрази зҧареицҵа _________мааҭ иҟоу 

акредиттә цәаҳәа алимит ҿыц аҳәаақәҵарази ардырра шәынаҭоит. 

 

 
_______________ 
АҦСНЫ АБАНК 
АХАНТӘАҨЫ 

 

 

                                                                                                                                            

 

 


